
Ярилцлага	  өгөгчийн	  нэр	   Түвдэнгийн	  Бадамсэд	   Дугаар	   L001	  

	  
Оршин	  суугаа	  аймаг	   Улаанбаатар	  хот	   Оршин	  суугаа	  сум	   Улаанбаатар	  хот	  Баянгол	  

дүүрэг	  

Төрсөн	  газар	   Завхан	  аймгийн	  Нөмрөг	  
сум	   Төрсөн	  он	   1921	  

Ажил	  мэргэжил	   Лам	  

Лам	  байсан	  эсэх,	  
Шавилан	  сууж	  байсан	  сүм	  

хийд	  
Самданпунцоглин	  	   	  

Сүм	  хийдийн	  дугаар	   ЗАТТ	  036	  

Одоогийн	  сүм	  хийд	   Ламрим	  хийд	   Сүм	  хийдийн	  дугаар	   UB	  04	  

Ярилцлага	  авсан	  он	  сар	  
өдөр	   2007	  оны	  12-‐р	  сарын	  17	   Ярилцлага	  авсан	  хүн	   Ч.	  Хулан	  

	  
	  

	  
	  

Завхан	  аймгийн	  Нөмрөг	  сумын	  Нөмрөгийн	  хүрээ	  
	  

Манай	  хошуу	  Цогтой	  вангийн	  хошуу	  гэж	  байсан.	  Манай	  хийдийг	  дээр	  үед	  байгуулагдсан	  юм	  гэдэг.	  Лав	  л	  

200	   гаруй	   жилийн	   түүхтэй	   гэдэг	   байсан.	   	   Нөмрөгийн	   хүрээний	   төвд	   нэр	   нь	   Самданпунцоглин	   гэж	   байсан.	  

Дөрвөн	   аймаг,	   16	   дуган,	   400-‐500	   лам	  шавилан	   суудаг	   хүрээ	   байсан.	   	   Цогчэн,	   Дүйнхор,	   Дарь	   эх,	   Даржаалин,	  

Шангайлин,	   	   Дэмчиг,	   	  Манба	   гэсэн	   дугантай	   байсан.	   Хатавчийн	   ам	   гэдэг	   газар	   байсан.	   Нөмрөг,	   Хөдрөг	   хоёр	  

уулын	  дунд	   хавчуулсан	   хүрээ	   байсан.	   Баруун,	   зүүн	   талаар	   хоёр	   их	   булагтай.	   	   Дөрвөн	  даваа	   давж	  орж	  ирдэг.	  

Нөмрөг	   сумын	   төвөөс	   баруун	   хойш	   40-‐өөд	   км	   зайтай	   байсан.	   Хийдийн	   сууринд	   сүүлд	   нь	   морин	   станц	  

байгуулсан.	   Миний	   үед	   100-‐аад	   лам	   байсан.	   Би	   1927	   онд	   тэнд	   хуралд	   суусан.	   1932-‐1934	   он	   хүртэл	  

Дашчоймбэлд	   хурсан.	   Цогчэний	   хүүхдүүд	   27	   магтаал	   үздэг	   байсан.	   Чойрт	   уншлага	   их	   шалгаж	   авдаг	   байсан.	  

Манай	  тэндээс	  Готов	  гэдэг	  хүн	  Чойрын	  ном	  хийсэн.	  Ёндон	  	  хүн	  гэдэг	  Дүйра	  хийсэн.	  Хамгийн	  сүүлд	  миний	  багш	  

Галаарид	  гэдэг	  хүн	  сайн	  гэвш	  байсан.	  Ламрим	  бичиж	  байсан.	  	  

	   Дацан	   тус	   бүр	   тус	   тусдаа	   цан	   дэгтэй.	   Цогчэн	   дугандаа	   цогчэн	   хурлаа	   хурна.	   Намрын	   10,	   	   Өвлийн	   10	  

хоногийн	   их	   хурал	   хурна.	   Цогчэн	   их	   унзад	   биднийг	   шалгана.	   Дэн	   асааж	   номоо	   үзнэ.	   Ёндон	   гэдэг	   унзадад	  	  

шалгуулж	  байсан.	  Уманжиг,	  Ондогжин	  хоёроор	  мөн	  Гомбоор	  шалгуулж	  байлаа.	  	  	  

	   Намайг	  байхад	  Нөмрөгийн	  хийдийн	  хамба	  лам	  Дамба	  гэдэг	  хүн	  байсан.	  1934	  онд	  хэлмэгдсэн.	  Шунлайв	  

нь	   Манзшир	   гэвш	   байсан.	   Цогчэн	   их	   унзад	   Даргиа,	   Жамьянжав,	   Цогчэн	   гэсгүй	   Дугар	   нар	   байсан.	   Хурлын	  

тэргүүлэгч	  таван	  хүн	  байсан.	  Дамба	  хамба,	  Манзушир	  шунлайв,	  Цогчэн	  их	  унзад	  Даргиа	  нар	  байсан.	  	  	  

	   Хийдийн	  гол	  сахиус	  Гомбо.	  	  

Манай	  хийдэд	  Яруу,	  Баянхонгорын	  Шумуултайгаас	  лам	  нар	  ирж	  суудаг	  байсан.	  Мөн	  одоо	  Увсад	  орсон	  

байгаа	  Ачит	  вангийн	  хошуунаас	  ч	   сууж	  байсан.	  Манайх	  их	  хатуу	  дэгтэй.	  Чойртой.	  Чойрын	  ном	  үзэх	   гэж	  ирдэг	  

байсан.	  Манайхаас	  3,4	  хутагт	  төрсөн.	  Миний	  багш	  мэргэн	  Дэмчигжав	  гэдэг	  хүн	  3	  настайдаа	  ном	  үзсэн.	  Айхтар	  

хүн	  байлаа.	  Жалханз	  хутагт	  миний	  аавын	  төрсөн	  дүү.	  Дамдинчогжав	  хувилгаан	  гэж	  хүн	  байсан.	  Миний	  ээжийн	  

эцгийн	   дүү	   Дилав	   хутагт	   Жамсранжав.	   Дилав	   хутагт,	   Жалханз	   хутагт	   хоёр	   хоёул	   Нөмрөгийн	   хүрээнд	   сууж	  

байсан.	  Нарбанчэн	  гэгээний	  өмнөх	  дүрүүд	  Нөмрөгт	  төрж	  байсан.	  Хүрээ	  зурхайч	  гэж	  томилсон	  нэг	  хүн	  байдаг.	  

Ванчиг	  чомбо	  гэдэг	  хүн	  байсан	  бөгөөд	  жилийн	  өнгийг	  гаргана.	  	  4	  аймаглаж	  хурдаг	  байсан.	  Дүйнхорын	  дуганыг	  

Арь	  гэгээн	  бариулсан.	  Би	  тэнд	  тахилыг	  нь	  тавьж	  дуганыг	  нь	  онгойлгодог	  байсан.	  Даржаалин,	  Шангайлин	  хоёрт	  

Нар	  хажидыг	  хурдаг	  байсан.	  Хийдэд	  	  зөндөө	  суварга	  байдаг	  байсан.	  

Баруун	   булгийн	   эхэнд	   чулуун	   дээр	   их	   том	   Гомбо	   бурхан	   байдаг.	   Хүрээнд	   ханиад	   томуу	   гарвал	  

хүүхдүүдийг	  өнөөдөр	  торчоолно	  гэдэг.	  Тэгээд	  тэнд	  бүрийгээр	  хүүхдүүдийг	  аваачиж	  зодоон	  хийлгэдэг.	   	  Ханиад	  

томуу	  намддаг	  байсан.	  Баруун	  булгаас	  хүрээнийхэн	  усаа	  ууна.	  Өвөл	  болохоор	  гэр	  шиг	  овойгоод	  хөлдчихдөг.	  29-‐

ны	  орой	  зад	   тавьж	  задрана.	  Сүүлдээ	  хүрээний	  томчуул	  сэжиглээд	  энд	  байж	  болохгүй	  нь	   гээд.	  Хамгийн	  сүүлд	  

Ойдов	  гавжийн	  хашаан	  дотроос	  дэлбэрээд	  1936	  онд	  хийд	  тарсан.	  	  

	   Манайд	  ном	  барлана.	  32	  Богдыг,	  Минтэг	  бурхан,	  сахиуснуудыг	  шунх	  түрхэж	  байгаад	  барладаг	  байсан.	  	  

	   Зуны	  адаг	  сарын	  15-‐аас	  намрын	  эхэн	  сарын	  15	  хүртэл	  20	  хоногийн	  их	  хуралтай.	  Намрын	  эхэн	  сарын	  15–

нд	  Майдар	   эргэнэ.	   Жилд	   нэг	   удаа	   эргэнэ.	   	   Майдар	   эргэхэд	   цам	   гарна.	   Хүрээ	   дэгтэй	   цам	   байсан.	   Би	   цамын	  

эрвээхэйд	  гүйж	  л	  байлаа.	  Цамд	  нийт	  40-‐өөд	  дүр	  гарна.	  Чамбан	  нь	  Чойрын	  	  шунлайв	  Манзшир	  байсан.	  Цам	  1935	  

оноос	   хойш	   гарахаа	   байсан.	   Ганжуур	   их	   эргэнэ.	   Бэхэн	   Ганжуур	   гэж	   4-‐г	   баглаад	   үүрэхэд	   хүн	   даахааргүй	   тийм	  

хүнд	  байдаг	  байсан.	  Дээр	  үедээ	  хошуу	  хилээрээ	  эргэдэг	  байсан	  гэсэн.	  Намайг	  байхад	  тийм	  байгаагүй.	  Өвлийн	  

адаг	  сард	  	  хуучин	  хурал,	  	  янз	  бүрийн	  домууд	  хурна.	  	  

Чойр	  дацандаа	  дом	  тавина.	  Лянха	  домыг	  зуны	  адаг	  сар	  хурна.	  Бусад	  нь	  Гандантай	  яг	  адилхан.	  Нүгнээ	  сахина.	  	  

Дээр	   үеийн	   хүүхдүүд	   нэг	   багшийндаа	   ирээд	   сууна.	   Тэгээд	   багшийн	   гэр	   орон,	   бурхан	   тахилыг	   арчина.	  

Марал	  мичид	  гудайхаар	  	  ширдэг	  дээр	  дээлээ	  нөмрөөд	  л	  унтана.	  Өглөө	  багш	  ханиалгана.	  Тэгээд	  л	  босно.	  Дэнгээ	  

асаагаад	   номоо	   уншина.	   Галаа	   түлээд	   багшдаа	   цайгаа	   чанаж	   өгнө.	   Багшийгаа	   их	   хүндэтгэдэг	   байсан.	   Бие	  

биенийхээрээ	  хэсэхгүй.	  Хааяа	  нэг	  орно.	  Миний	  багш	  Гомбожав	  гэдэг	  хүн	  байсан.	  Хоолыг	  нь	  хийж	  аягалаад	  	  гарт	  

нь	  бариулсан.	  Номоо	  үзээд	  л	   суугаад	  байсан.	  Нэг	   зиндааных	   	  нь	   хүн	  орж	  ирээд	  мэндэлсэн,	   сонсохгүй	  номоо	  

үзээд	  байсан.	   Тэгэхээр	   	   хоолыг	  нь	   авч	  идчихээд	   аягыг	  нь	   эргүүлээд	  бариулчихаад	   гараад	   явсан.	   Хоолоо	  идээ	  

гэсэн.	  Аягаа	  хараад	  идчихсэн	  л	  байна	  шүү	  дээ	   гэж	  байсан	  юм	  гэнэ	  лээ.	  Миний	  багш	  нэлээд	  хатуу	  хүн	  байсан.	  

Торлогийн	  бургас	  олоод	  ир	  л	  гэдэг	  байсан.	  Баруун	  тийш	  булаг	  гараад	  нарийхан	  бургас	  4,	  5-‐г	  аваад	  ирнэ.	  Багш	  

гудсан	  доогуураа	  хийчихнэ.	  Номоо	  цээжлээгүй	  бол	  дээл	  тайлуулж	  байгаад	  2,	  3	  саваадна.	  	  

	   Хийдийн	  Манба,	  Жүд,	  Дарь	  эх	  гэсэн	  дуганууд	  нь	  хүн	  цөөрөөд	  эзэмших	  хүнгүй	  болоод	  	  ирэхээр	  түрүүлж	  

хаагдсан.	  Би	  хамгийн	  сүүлийн	  Цогчэн,	  Дэмчигийн	  дуганын	  зулыг	  бариад	  хаалгыг	  нь	  хаагаад	  гарсан	  даа.	  	  

	   Хийдийн	  дуганууд	  нь	  дандаа	  модон,	   төвд	  маягийн	  дуганууд	  байсан.	  Хамгийн	  сүүлд	  Дүйнхорын	  дуган	  

1916	  оны	  үед	  баригдсан.	  Сүүлийн	  дуганыг	  хятад	  хүн	  барьсан.	  	  	  

Манай	  хийдээс	  4,	  5	  өртөө	  зайтай	  Яруугийн	  хүрээ	  байсан.	  Тийшээ	  манайхнаас	  ном	  үзэх	  гэж	  явдаг	  байсан.	  	  

Нөмрөг	  суманд	  Нөмрөгийн	  хүрээ	  сэргээгдсэн.	  	  

	  

	  
	  
	  


